
इच्छा-अभिव्यक्ति हेतु अनुरोध
(परामर्शी सेवाएं)
देशः
भारत
परियोजना का नामः
सूक्ष्म, लघु एवं मध्यम उद्यमों में ऊर्जा दक्षता का वित्तपोषण (एमएसएमई ईई)
क्षेत्रः जिला तापन एवं ऊर्जा 

परामर्शी सेवाएँ
परियोजना पहचान सं. पी100530
एमएसएमई ईई परियोजना भारत में ऊर्जा दक्षता के लिए जीईएफ प्रोग्रामैटिक फ्रेमवर्क परियोजना का हिस्सा है। इसका वित्तपोषण विश्व बैंक ने ग्लोबल एन्वायरनमेंट फैसिलिटी (जीईएफ) के सहयोग से किया है। इसका कार्यान्वयन भारतीय लघु उद्योग विकास बैंक और ऊर्जा दक्षता ब्यूरो (बीईई) मिलकर करेंगे। इस परियोजना का उद्देश्य है- ‘‘लक्षित सूक्ष्म, लघु एवं मध्यम उद्यम समूहों में ऊर्जा दक्षता संबंधी निवेश की माँग में वृद्धि करना और वाणिज्यिक वित्त पाने की उनकी क्षमता का विकास करना।’’
वर्तमान कार्य का उद्देश्य लक्ष्य में रखे गए 5 सूक्ष्म, लघु एवं मध्यम (एमएसएमई) समूहों में ऊर्जा दक्षता संबंधी निवेश में वृद्धि करना है। इन उद्यम-समूहों में लगभग 3800 एमएसएमई इकाइयाँ हैं, जो गढ़ाई, ढलाई, चूना-भट्ठी, रसायन तथा मिश्रित उद्योगों से संबंधित हैं और भारत के क्रमशः पुणे, कोल्हापुर, तिरुनेलवेलि, अंकलेश्वर तथा फरीदाबाद जैसे शहरों के आस-पास केंद्रित हैं। इन एमएसएमई समूहों में वाणिज्यिक वित्त पाने की क्षमता विकसित करने पर अतिरिक्त रूप से ध्यान दिया जाएगा।
इच्छा-अभिव्यक्ति संबंधी इस अनुरोध का उद्देश्य ऐसे परामर्शदाताओं/ एजेंसियों की सूची तैयार करना है, जिनको लक्ष्य एमएसएमई समूहों में ऊर्जा दक्षता परियोजनाओं में निवेश बढ़ाने संबंधी इस कार्य हेतु प्रस्ताव प्रस्तुत करने के लिए आमंत्रित किया जा सके। यह कार्य विभिन्न गतिविधियों के ज़रिए किया जाएगा, जिनका लक्ष्य ऊर्जा दक्षता परियोजना में निवेश की इच्छुक भिन्न-भिन्न एमएसएमई इकाइयों के लिए अपेक्षित संख्या में बैंक सहायता योग्य निवेश ग्रेड की विस्तृत परियोजना रिपोर्टें (आईजीडीपीआर) तैयार करना और एमएसएमई इकाइयों की आवश्यकता व इच्छा होने पर इन आईजीडीपीआर के लिए स्थानीय बैंकों से ऋण मंजूर करवाना होगा। इस कार्य में अन्य बातों के साथ-साथ, प्राथमिक तथा विस्तृत ऊर्जा लेखापरीक्षा करना, सबसे उपयुक्त ऊर्जादक्ष प्रौद्योगिकी और एमएसएमई इकाइयों के लिए उनके फायदों का किसी प्रदर्शन-परियोजना के ज़रिए अथवा किसी अन्य पद्धति से प्रदर्शन करना, विभिन्न ऊर्जादक्ष उपकरणों की आपूर्ति करनेवाले विक्रेताओं के संबंध में उनका मार्गदर्शन करना, ऊर्जादक्षता परियोजनाएं आरंभ करनेवाली एमएसएमई इकाइयों को परियोजना की समस्त कार्यान्वयन-अवधि में परियोजना चालू होने तक अथवा संविदा अवधि के समाप्त होने तक सलाहकार सेवाएं प्रदान करना, ईंधन-खपत और बिजली की खपत में कमी लाने तथा ऊर्जादक्षता परियोजना क्रियान्वित करनेवाली एमएसएमई इकाइयों द्वारा ग्रीन हाउस गैस-उत्सर्जन में लाई गई परवर्ती कमी और टिकाऊपन के नज़रिए से उसके योगदान के बारे में सिडबी को एमएंडवी डाटा प्रदान करना शामिल है।
उपर्युक्त गतिविधियाँ चरणबद्ध रूप में (अनुमानतः) 2011 से 2014 के दौरान और सिडबी के अंतिम अनुमोदन से क्रियान्वित की जाएँगी। भारतीय लघु उद्योग विकास बैंक अब पात्र परामर्शदाता फर्मों / एजेंसियों को आमंत्रित करता है कि वे उक्त सेवाएं प्रदान करने के संबंध में अपनी इच्छा-अभिव्यक्ति दें। इच्छुक परामर्शदाता संक्षेप में (अधिमानतः 10 पृष्ठ तक सीमित, जिसमें बायोडाटा शामिल नहीं हैं) यह जानकारी दें कि वे किस प्रकार उक्त सेवाओं के निष्पादन हेतु अर्ह हैं और यह जानकारी निम्नलिखित के जरिए विधिवत पुष्ट होनी चाहिए - (क) विवरण-पुस्तिका की प्रस्तुति (ख) भारत के विभिन्न उद्योग खंडों (सूक्ष्म, लघु एवं मध्यम उद्यम / लघु एवं मध्यम उद्यम खंड सहित) के ऊर्जा / पर्यावरण / बिजली क्षेत्रों में किए गए इसी प्रकार के कार्यों का विवरण, जिसमे ऐसे अनुभव के वर्षों की संख्या भी दी गई हो (ग) फर्म का मूल व्यवसाय (घ) महत्वपूर्ण कार्मिकों की योग्यताएं, कौशल और अनुभव (ङ) फर्म का तकनीकी और प्रबंधकीय संगठन (भारत में संस्थापनाओं की संख्या सहित) (च) फर्म का कुल कारोबार, पिछले तीन वर्षों का ; (छ) अंतरराष्ट्रीय एजेंसियों के साथ कार्य करने का अनुभव आदि। 

इच्छुक परामर्शदाता पुणे, कोल्हापुर, तिरुनेलवेली, अंकलेश्वर तथा फरीदाबाद में से अपनी पसंद के ऐसे किसी एक या अधिक क्लस्टर(रों) का भी उल्लेख करें, जहाँ वे कार्य करने के इच्छुक हैं। 
विशिष्ट उद्योग / क्षेत्र / क्लस्टर और ठेके संबंधी कार्यनिष्पादन में अनुभव और विशेषज्ञता को वरीयता दी जाएगी। परामर्शदाता अपनी योग्यताओं को बढ़ाने के लिए एक दूसरे के साथ संबद्धता स्थापित करें। स्थानीय रूप से व्यवस्थाएं स्थापित करने को प्रोत्साहित किया जाएगा।
परामर्शदाताओं का चयन विश्व बैंक के ` दिशानिर्देश : विश्व बैंक के उधारकर्ताओं द्वारा परामर्शदाताओं का चयन और नियोजन ' (मई 2004 संस्करण, अक्तूबर 2006 में संशोधित) में निर्धारित प्रक्रियाओं के अनुसार किया जाएगा।
इच्छुक परामर्शदाता अधिक जानकारी के लिए नीचे दिए गए पते पर कार्यालय समय (10.00 बजे प्रातः से 5.00 बजे सायं तक, सार्वजनिक छुट्टियों को छोड़कर) के दौरान संपर्क कर सकते हैं ।
इच्छा-अभिव्यक्ति हेतु इस अनुरोध के प्रत्युत्तर मूल रूप में तथा उसकी तीन प्रतियों ((यदि संभव हो तो) के साथ प्रस्तुत किए जाने चाहिए । इच्छा-अभिव्यक्ति की सुपुर्दगी निम्नलिखित पते पर सीलबंद लिफाफे में की जानी चाहिए और उस लिफाफे पर " सूक्ष्म, लघु एवं मध्यम उद्यमों में ऊर्जा दक्षता के वित्तपोषण हेतु इच्छा-अभिव्यक्ति : पुणे / कोल्हापुर / अंकलेश्वर / फरीदाबाद / तिरुनेलवेली क्लस्टर में क्लस्टर कार्य – मंगलवार, दिनांक 23 अगस्त 2011 को 1700 बजे तक देय " अंकित होना चाहिए।

विश्व बैंक -जीईएफ परियोजना के अंतर्गत 
पैकेज सीएस - 14 तथा 15 हेतु इच्छा-अभिव्यक्ति चरण के लिए मूल्यांकन मानदंड
1. 
ऊर्जा क्षेत्र में उक्त कार्य से संबंधित अनुभव (वॉक थ्रू तथा विस्तृत ऊर्जा 
लेखापरीक्षा और बैंकिंग योग्य डीपीआर तैयार करना आदि सहित) :महत्ता - 50%


क. 
ऊर्जा / पर्यावरण / बिजली क्षेत्रों में भारत में विभिन्न उद्योग खंडों में 
अनुभव - 60%

ख.
सूक्ष्म, लघु एवं मध्यम उद्यम / लघु एवं मध्यम उद्यम खंड में अऩुभव - 
30%

ग. 
इसी प्रकार की परियोजनाओं में अंतरराष्ट्रीय एजेंसियों के साथ कार्य करने 
का अऩुभव - 10%
2. 
महत्वपूर्ण कार्मिक ( दल नेतृत्वकर्ता / परियोजना प्रबंधक / दल के सदस्य) :  महत्ता - 30%

क.
शैक्षिक योग्यता (विज्ञान/इंजीनियरिंग/तकनकी और / अथवा अन्य 

संबंधित विषय) - 25%

ख.
इसी प्रकार की परियोजनाओं का अनुभव ( ऊर्जा लेखापरीक्षा संचालित 
करने तथा बैंकिंग योग्य डीपीआर आदि तैयार करने सहित) - 75%
3.
संगठन :  महत्ता - 20%

क.
कुल कारोबार तथा लाभप्रदता (गत 3 वर्षो हेतु) - 60%

ख.
भारत में संस्थापनाओं की संख्या / नेटवर्क - 40%
टिप्पणी :


उपर्युक्त मानदंड़ों के अनुसार शीर्ष 6 फर्मों की संस्तुति उन्हें सूचीबद्ध करने हेतु की जाएगी। तथापि, यह परामर्शदाताओं के चयन और नियोजन के संबंध में विश्व बैंक के दिशानिर्देशों के पैरा 2.6 से 2.8 तक के अंतर्गत निर्धारित प्रावधानों के अधीन होगी।
उप महाप्रबंधक


ऊर्जा दक्षता केंद्र


भारतीय लघु उद्योग विकास बैंक (सिडबी)


भूतल, ब्लॉक -"ई", एनएसआईसी प्रशासनिक भवन,


गेट नं. - 3, एनएसआईसी कॉम्प्लेक्स, ओखला इंडस्ट्रियल एरिया फेज - III,


नई दिल्ली - 110020


फोन नं. : 011-26382034, फैक्स : 011 - 26382062 / 26382298


ई-मेल आईडी  : eec_credit@ sidbi.in








